
Vendim i Këshillit të Mediave të Shkruara të Kosovës ndaj 

ankesës së Telekomi i Kosovës Sh.A. përfaqësuar nga Fadil 

Lepaja kundër Indeksonline.net dhe Paparaci.com 

  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 21 shkurt 2024,  shqyrtoi ankesën e dërguar 
nga Telekomi i Kosovës Sh.A. përfaqësuar nga Fadil Lepaja 

kundër Indeksonline.net dhe Paparaci.com lidhur me 

publikimin e shkrimit me titull “Vjedh filma dhe 

dokumentarë, ‘DigitAlb’ humb nëntë kanale të cilat i bleu 

edhe Telekomi”, dhe mori këtë 

 

 

 

                      V E N D I M  

  

 

 

 

 

- Ankesa miratohet pjesërisht. 

 

 

 



 

 

 

 

 

                      

                      A R S Y E T I M 

 

 

Mediat kanë publikuar lajmin me titull “Vjedh filma dhe 

dokumentarë, ‘DigitAlb’ humb nëntë kanale të cilat i bleu 

edhe Telekomi”. Ankuesi pretendon se shkrimet bien ndesh me 

Kapitullin IV (e drejta për t’u përgjigjur) të Kodit të 

Mediave. 

  

Lajmi është shkruar në gazetë online dhe objekt i kësaj 

ankese është teksti i shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht. 

  

KMShK pas leximit të ankesës dhe shkrimeve gjen se mediat e 

kanë ripublikuar shkrimin e marrë nga një media tjetër, por 

nuk kanë marrë përgjigje edhe nga pala ankuese për çështjen 

rreth të cilës kanë raportuar. Po ashtu, njëra nga mediat 

(Indeksonline.net) nuk e ka publikuar demantin e dërguar 

nga pala ankuese, i cili më tepër ishte një sqarim që do ta 

bënte më të plotë raportimin për publikun. Media tjetër 

(Paparaci.com) e ka publikaur demantin e palës ankuese dhe 

nuk e ka shkelur Kodin e Etikës. 

 

KMShK konstaton se Indeksonline.net e ka shkelur Kapitullin 

IV, Pika 1 të Kodit të Mediave të Shkruara dhe Online në 

Kosovë.  

 

Është me rëndësi që mediat çdoherë t’iu ofrojnë palëve të 

drejtën për të dhënë versionet  e veta, përkatësisht të 

publikojnë në formë të përshtatshme demantet ose 

përgënjeshtrimet qoftë nga individë, qoftë nga 

institucione, organizata ose kompani. 



 

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


